 «ҰСТАЗ БЕН ШӘКІРТ» айдарында

Шәкіртім – барым, базарым.

Шәкіртім – барым, байлығым,

Өзіңмен көңіл, жайлы күн.

Қасымда жүрсең жадырап,

Ұмытылар менде қайғы-мұң.

«Білім» деп келдің алдыма,

«Үйренсем» дейсің асыға.

Талпынған бала, еске тұт,

Жоқтығын олсыз күніңнің.

Тәрбие, білім – тең ұста

Қос қанат керек бұл құсқа.

Ар, ұятыңды жалау қып,

Адамдыққ жаса әр тұста!

Сендерсің –«күні» елімнің, 
«Иесі» мынау жерімнің.

Азамат болсаң ардақтар,

Төгілген адал терімнің.

 Шәкіртім – барым, базарым,

Ашылар сенімен ажарым.

Биіктеп жатса өрісің

Жанғаны шығар шырақ – күн.

Гүлсия Саматқызы ӘЛКЕЕВА,

Қазақ тілі мен әдебиет пәні мұғалімі.
Ұлылықтың басында ұстаз тұрар


Барлық ұлы адамдар – ғалымдар, ақындар, жазушылар, даналар мен ойшылдар ұстаздың алдынан өткен, білім алған, үлгі-өнеге көрген. Олардың барлығы да ұстаздың алдында бас иген.


Ұстаздар –балалардың екінші анасы. Олар шәкірттерге туған баласындай қарап, ақыл айтып, білім нәрімен сусындатып, оңы мен солын танытады. Әр балының көңілін тауып,, жағдайын жасап, қамқорлық етеді, өмірден өз орындарын табуға көмектеседі. Осындай игі істердің басында ұстаз тұрады. Сондықтан мен ұстаздарды құрмет тұтамын, қадірлеймін.


Менің анам да мектепте мұғалім болып жұмыс істейді. Ананың күнделікті ұстаз ретінде атқаратын жұмысына қарап, мұғалім болудың қандай қиын екеніне сезінемін.


 Ал менің сынып жетекшім Ақмарал Каирқызы Ахметклиева. Ол информатика пәнінің мүғалімі, өз пәнінің білгір маманы. Ақмарал мұғалім ақжарқын, кішіпейіл, еңбекқор жан. Бізге үнемі ақыл айтып, жөн сілтеп, отырады. Қандай кезде болса да біздің қасымызда табылады, қамқоршы тәрбиешіміз, әрі сырлас досымыз сияқты.


 Мен сынып жетекшім мен барлық ұстаздарды төл мерекелерімен құттықтап,  зор денсаулыққ, мол бақыт, шығармашылық табыс тілеймін. Алдындағы оқушылары тек қуаныш, қызық  сыйласын, адал еңбектерінің жемісін көрсін дегім келеді.

Гүлдана БОРАНБЕКОВА, 7 «а» сынып оқушысы.

Ұстаз - ұлағатты есім



Ұстаз болу – барлық адамның қолынан келе бермейтін іс. Әр баланың тілін тауып, аялап, әлпештеп әрі оларға білім мен тәрбие беру үлкен бір дарындылықты, жан-жақтылықты, жауапкершілікті қажет етеді.


Біздер дүние есігін ашқаннан кейін, ең бірінші, ата-ананың тәрбиесінде боламыз. Кейін балабақшада тәрбиешінің, ал мектепте ұстаздың тәрбиесін көреміз. Ұстаздар бізге оқу, жазу үйретіп, алға жетелейді. Біздің өте білімді, тәрбиелі, үлкен азамат болуымызды тілейді.


Мен қазір 5 «д» сыныбында оқимын. Бастауыш сыныпта бізге Гүлниза Тілеукенқызы сабақ берді. Алғаш жазу, сызуға үйретіп, бізді өз балаларындай тәрбиеледі. Гүлниза апай жылы жүзді, ақкөңіл, еңбексүйгіш мұғалім. Ол кісінің тұлғасы маған үлгі іспетті.


Қазір 5-сыныпта бізге әртүрлі пән мұғалімдері сабақ береді. Сынып жетекшіміз – Гүлсия Саматқызы, нағыз бауырмал жан, оқушылардың жанашыры. Барлық пән мұғалімдері де тақырыптарды жақсы түсіндіріп, үнемі ақыл айтып, жан-жағымызды дұрыс танып білуге көмектеседі. Біз үнемі ұстаздардың ақылын  тыңдап, тәртіп бұзбауға, жаман қылық көрсетпеуге тырысамыз. Ұстаздар – біздің екінші анамыз. Сондықтан ұстаздарымызды анамыздай сыйлап, құрметтеп жүруге тиіспіз.

Арайлым Малдыбекова, 5 «д» сынып оқушысы.

